
					Halaman ini belum diuji baca
f150 jang ditaro dalem satoe latji, begitoe
poen oewang dari latji loear pendapetan
dari itoe bari soedah dikedoek bersih dan
dimasoekken ka dalem sakoenja Ouw Tjboet,
jang lantes panggil satoe taxi jang disoeroe
mencenggoe di satoe straat samping jang
soenji, dan dengen djalan dari pintoe bla-
kang Ouw Tjhoet dan Sarnah lantes brang-
kat maboer, tinggalken Soedi Mampir di
bawah penilikannja doea »boedjang dalem”
jang masih bodo, jang mengawasi brangkat-
nja itoe premier” dengen tjelangap.





VIII.
PEPREKSAAN.




Koetika Goedkoop soedah perkenalken
Ang Pauw Sian dan Tjia Be Liauw pada
de Stijf, itoe commissaris lantes adjak itoe
tabib Tionghoa ka satoe kamar terpisah
di sablah dalem jang speciaal boeat preksa
perkara penting. Itoe kamar, jang pernanja di
sablah dari kantoran, ada terpisah sendirian
dari laen-laen begian, hingga tida ada orang
bisa denger apa jang dibitjaraken. Tan
Tjo Lat dar laen-laen tida di-idzinken ma-
soek disitoe, kerna de Stijf hendak lakoe-

